
Hadirin sidang jumah rohimakumulloh

Teu aya kalimah anu pang-saena anu kedah dikedalkeun ku urang sadayana anging
ngucapkeun Alhamdulillah. Puji syukur ka Alloh, anu ngatur sadayana alam.

Solawat mugia tetep dilimpahkeun ka panutan alam, Kangjeng Nabi Muhammad SAW.
Sareng mugia urang sadayana kenging syafaatul udzma ti Alloh Subhanahu wa Ta’ala, anu
dihadirkeun melalui Nabi Muhammad SAW di yaumil akhir. Aamiin yaa Robbal ‘aalamiin.

Salajengna, khotib bade wasiat khusus ka diri pribadi, umumna ka jamaah sadayana, hayu
urang sami-sami ningkatkeun kaimanan sareng katakwaan ka Alloh Subhaanahu wa Ta’ala, ku
cara ngajalankeun parentah-Na sareng nebihan laranganna-Na.

Ma’asyirol muslimin rahimakumullah...

Dinu khutbah ayeuna, urang sami-sami ngemutan masjid ieu, tempat dimana urang tiasa
tepang, manjangkeun tali silaturahim antawis urang, boh dinu waktos sholat berjamaah, acara
pangaosan rutin, sareng acara sanesna.

Masjid ieu kedah janten tempat anu sae sagalarupina kanggo sadaya kalangan. Teu nu
beunghar teu nu miskin, teu pajabat teu rakyat, teu kyai-ustadz-penceramah teu warga biasa,
teu santri teu murangkalih sakola, teu pengusaha teu padambel, teu pns teu wiraswasta, teu
imamna teu makmumna, sadayana gaduh hak anu sami, gaduh hak hoyong tiasa nyaman
ibadah ka Alloh di masjid ieu, tanpa halangan tanpa rintangan, sareng tanpa perlakuan
diskriminatif, boh ti pengurus boh ti jamaah atanapi warga sanesna, margi, insyaa Alloh,
sadayana anu dongkap ka masjid ieu, gaduh niat sareng tujuan anu sae, nyaeta dzikir
ngemutan Alloh kujalan ibadah sholat, ngaos quran, sareng ibadah anu sanesna.

Hadirin sidang jumah rohimakumulloh

Hayu urang sami-sami ngamakmurkeun ieu masjid. Dimana, cara ngamakmurkeun masjid
aya dua bentuk: Anu kahiji, ngamakmurkeun bangunan masjid, kucara ngawangun fisik sareng
ngajaga kabersihan mas;jid.

Anu kadua, ngamakmurkeun masjid kucara dzikir ka Alloh Subhanahu wa Ta’ala,
ngadirikeun shalat, sarta ngajalankeun ibadah sanesna di lebet masjid, anu hasilna kedah aya
dampak sae ka masing-masing urang, nyaeta nerapna hasil ibadah di masjid dinu aktivitas
urang sadidinten di luar masjid. Hal ieu, anu istilahna ngabangun mental-spiritual urang
sadayana.

Dina prosesna, ngamakmurkeun masjid peryogi ngalibetkeun seueur pihak. Kedah aya
kerjasama, nyamikeun visi sareng misi antawis pengurus sareng jamaah atanapi warga.

Masjid, mangrupi bangunan anu diberkahi ku Alloh, tangtos kedah gaduh peranan
penting dinu ngabina umat sareng warga. Ku ayana kerjasama pengurus sareng jamaah,
harepan urang, ti masjid kasaenan muncul sareng tiasa nyebar, minimalna di diri urang
masing-masing, keluarga urang, tempat usaha atanapi tempat dambel urang, tempat
panongkrongan urang, dugikeun ka lingkungan urang, di Kp. Leles sareng Babakan.

Hadirin sidang jumah rohimakumulloh

Waktos Rosululloh SAW hijrah ka Madinah, bangunan anu didambel pangpayunna, nyaeta
masjid. Di masjid eta, Nabi SAW ngadidik umat, ngajarkeun agidah anu leres, ibadah anu leres,
akhlak anu leres sareng bermu’amalah anu leres, sahingga sahabat-sahabat Nabi SAW janten
umat anu pangsaena.

Allah Ta ‘ala ngadawuh,

“Aranjeun umat anu pangalusna anu dilahirkan keur manusa, nitah kanu kahadean, jeung
nyegah tinu hal anu munkar, jeung iman ka Alloh. Sakirana Ahli Kitab ariman, tangtu eta lebih
alus pikeun maranehna, di antara maranehna aya anu ariman, jeung lolobana ti maranehna
jalma-jalma anu fasek.” (QS. Ali Imran: 110).

Dinu ayat sanesna, Allah Ta'ala ngadawuh

“Ngan anu memakmurkan maSde masjid Alloh nyaeta jalma-jalma anu ariman ka Alloh sareng
poe akhir, sarta tetep ngadirikeun shalat, nunaikeun zakat jeung teu sieun (ka saha wae) salian
ka Alloh. Maka maranehna jalma-jalma anu diharepkeun kalebet golongan anu kenging
pituduh.” (QS. At-Taubah: 18)

Kanggo motivasi urang, ti Abu Umamah radhiyallahu ‘anhu, Nabi shallallahu ‘alaihi wa sallam
ngadawuh,

AR 8 il 55 i i) m}y&;;m )1 G
XL 24

"Sing saha jalma anu ka masjid, anu dipikahayangna ngan ukur diajar kahadéan atawa
ngajarkeun kahadéan, manéhna bakal meunang pahala ibadah haji anu sampurna."”
(Diriwayatkeun ku Thabrani dina Al-Mu'jam Al-Kabir, 8:94. Syaikh Al-Albani dina Shahih
At-Targhib wa At-Tarhib, no. 86 nyatakeun yén ieu hadits hasan shahih).

Kasimpulan tinu uraian khutbah ieu, masjid dimakmurkan kucara:
Selain ti ngabangun sareng miara bangunan masjid, oge urang sadaya kedah:
Iman ka Alloh sareng poe akhir.
Ngadirikeun shalat.
Ngalurakeun zakat.
Sieun mung ka Alloh.
Masjid diisi ku majelis ilmu, sapertos pembelajaran Al-Qur’an, akidah, fikih, ibadah, akhlak,
adab, sareng ilmu penting sanesna.

